
Parar, sentar e pensar

unha outra PAC posibel

Conscientes da transcendencia da actual etapa de
deseno da nova Politica Agraria Comun (PAC) que
rexera a agricultura dos paises da UE até 2027, o
Sindicato Labrego Galego organizou nos dias 2 e 3
de xullo un seminario internacional baixo o titulo
Mais labregas = Mellores alimentos. Como a PAC
desena as nosas producions, paisaxes e alimentos.
O encontro, celebrado entre o Centro Galego de Arte

As xornadas comezaban con
unha mesa titulada Por unha
PAC para as labregas: As loitas
sindicais, unha cronoloxia da
PAC e da autoorganizacidn e as
respostas labregas que evolui-
ron en paralelo.

Gerard Choplin, analista de
politicas agrarias dende hai
mais de 30 anos, participante
na constituciéon da Coordina-
tion Paysanne Européenne en
1986, repasou a evolucién das
politicas agrarias europeas até
a PAC vixente, “sen lexitimidade
social, ambiental ou internacio-
nal’” Sen lexitimidade interna-
cional porque branquea o
dumping (exportaciéons por
baixo dos custes de producion)
que destriie economias agra-
rias de terceiros paises; sen le-
xitimidade ambiental polo seu
marco produtivista, depen-
dente do uso masivo de com-
bustibeis fésiles e agrotoxicos;
e sen lexitimidade social por
uns criterios que acentdan os
desequilibrios favorecendo as
produciéns mais grandes.

Lidia Senra, pola sda parte,
apelou 4 memoria de décadas
de loita labrega para tirar
aprendizaxes para o presente e
mais para o futuro. A que fora
Secretaria Xeral do Sindicato
Labrego entre 1989 e 2007, e
posteriormente eurodeputada,
lembrou a insistencia en que la-
bregos e labregas debian ‘mo-
dernizarse, producir, competir,
exportar, unha trampa en
forma de slogan neoliberal que

pretendia “promover a compe-
tencia entre pares e disolver o
que até entdén era a comunidade
labrega”. Mentres, as institu-
ciéns enchian a co rural e a agri-
cultura pero sen dar espazo a
voz do campesifiado. “Todo o
mundo falaba de nds pero sen
nos”, dixo Senra, “e por iso cum-
priu elaborar alternativas para
a nosa clase”. Alternativas con-
cretadas na constituciéon de La
Via Campesina e, entre outras
moitas, a aposta estratéxica
pola Soberania Alimentaria.

Perspectiva estatal e galega
Unha segunda mesa situouse o
momento actual de desenvolve-
mento da PAC e das stas aplica-
cibns as distintas escalas
administrativas, e o papel dos
distintos gobernos.

Andoni Garcia -de EHNE Biz-
kaia e do Comité Coordinador
da Coordenaciéon Europea Via
Campesina- criticou unha PAC
que contintia sen contemplar
instrumentos para a regulacién
dos mercados. Precisamente, os
que permitirian incidir nos pre-
zos e, polo tanto, nas rendas das
persoas que traballan na produ-
cion de alimentos.

[sabel Vilalba, secretaria
xeral do SLG, amosouse pesi-
mista no desenvolvemento da
reforma da PAC no Estado Espa-
fnol, continuista cos modelos in-
dustriais e produtivistas de
enorme dependencia externa
de insumos do mercado neoli-
beral global e das grandes co-

Contemporanea e o Museo do Pobo Galego, en
Compostela, orientouse a analisar o impacto que
leva anos tendo a PAC no noso sistema agrario e ali-
mentario, e tentar fixar claves e linas de referencia
das mudanzas necesarias para que beneficie, real-
mente, 0 acceso a alimentos sans e de calidade a
toda a cidadania respectando a dignidade e impor-
tancia dos labregos e das labregas.

Mais labregas =

Mellores alimentos

Como a PAC desena as nosas

mercializadoras. Modelos que
son deixan de ser auténticos
mecanismos de desposesion
dos labregos e das labregas.
Ademais, no que toca a aplica-
cién no marco autonémico, Vi-
lalba anotou a sensacién de que
a Xunta "non pinta nada" nas

ilimentos

negociaciéns en que pode estar
presente, e a evidencia de que
"pensa mdis nos intereses de
catro grandes empresas do que
na vida que se desenvolve no te-
rritorio, ali onde pequenos pro-
xectos estdn a producir os
alimentos".

Pasado, consecuencias e futuro da aplicacion da PAC na Galiza.
Unha historia de expulsions, desequilibrios e debates evadidos

Alba Diaz Geada, doutora en
Historia Contemporanea e in-
vestigadora na USC, colocou un
ponto de referencia no final da
Segunda Guerra Mundial, en
que diversos tedricos e tedricas
colocan o inicio do que se deu
en chamar ‘a morte do campesi-
fiado’ Foi unha etapa en que as
teorias da modernizacién se
instalaron etiquetando as socie-
dades en desenvolvidas ou sub-
desenvolvidas “sendo a escala de
medida do desenvolvemento o
encaixe no modo de producion
do capitalismo de consumo”. E
na Galiza o rexime fascista veu
colocar, baixo a consigna 'des-
arrollista' de ‘menos agriculto-
res, mejor agricultura, os
cimentos para umha disxuntiva
que ainda sofremos: “especiali-
zarse -e nunca chegar a ser
grande abondo para o mercado-
ou abandonar a producion”.
Emilio Carral Vilarifio, profe-
sor na Area de Ecoloxia da USC,

situou acima da mesa o conceito
de ‘fenda alimentaria’, que rela-
ciona a capacidade de produ-
cion coas necesidades de
consumo dunha sociedade ou
territorio. Aplicando a Galiza a
metodoloxia, obtemos unha ra-
diografia que en termos globais
parecera falar de certa capaci-
dade de autoabastecemento e

portanto unha ‘aparente sobe-
rania alimentaria. Porén,
ollando con mais pormenor,
atopamos un sistema mui des-
equilibrado.  Desequilibrado
entre rexions e tamén desequi-
librado na producidn de distin-
tos alimentos, a respeito das
proporcions en que estes deben
estar presentes nunha dieta. E

advertiu de que “estes desequili-
brios menos visibeis son un pro-
blema que compromete a
sustentabilidade”.

Ana Rodriguez, labrega e téc-
nica do SLG especializada en
PAC, foi moi critica coas nego-
ciaciéns, en que “os niumeros
serven para embarullar e para
que non se fale do que realmente
se deberia falar”. Elaborase
unha PAC “inintelixible agds
para uns poucos funcionarios es-
pecializados de Bruxelas”, evi-
tanse debates comprometidos e
nunca se concreta a suposta
funcién equilibradora e redis-
tribuidora da PAC. Mentres
tanto, aliméntase a suposta
contradicién entre intereses
das produtoras e produtores
dos distintos territorios que
vela a contradicidn real entre as
pequenas produciéns e os fon-
dos de investimento e terrate-
nentes que cobran grandes
contias da PAC.

PAC e Medio Ambiente:
tecnooptimismo infundado e
modelos importados

Andrés Castro, enxeiieiro téc-
nico do SLG, incidiu na impor-
tancia da diversidade bioldxica e
de paisaxes, factores que a PAC
deberia protexer. Porén, igné-
raos ou, directamente, fomenta
a sua desaparicion. Para Castro,
a 'nova' Politica Agraria Comun
“s6 é verde de fachada e peca dun
tecno-optimismo sospeitoso”, e
confrontou ese modelo coa
agroecoloxia, “o tinico camirio
para arrefriar o planeta a través
da agricultura”. Alertou do co-
fusionismo entre entre modelos
agroecoloxicos e a simple certi-
ficacion 'ecoloxica’, ao alcance
de empresas que acaparan te-
rras, explotan laboralmente o
seu persoal contratado, depen-
den de insumos externos e
tefien pouco eficiencia,... cre-
ando un modelo analogo ao con-

vencional ainda que non utilice
produtos quimicos de sintese.
A responsabel de Agricul-
tura, Desenvolvemento Rural e
Alimentacion Sustentabel de
WWF Espana, Celsa Peiteado,
participando por videoconfe-
rencia, denunciou que na PAC, a
nivel estatal, o pagamento ba-
sico exclue a practica totalidade
da superficie agraria pastore-
ada, discriminando negativa-
mente fronte a modelos
agricolas intensivos nos mes-
mos territorios. Para Peiteado, a
gandaria extensiva “deberia ser
un eco-esquema clave sempre e
cando se abra a todas esas gran-
xas agora excluidas” Tamén va-
lora as posibilidades doutros
eco-esquemas como a rotacion
de cultivos mellorada ou as cu-
bertas vexetais vivas en cultivos

lefiosos, fundamentais para mi-
nimizar a erosion nos climas
mediterraneos.

O enxefieiro agricola Juan
Castro denunciou un pacto ta-
cito entre a Xunta e a Universi-
dade para esquivar o debate
publico sobre a PAC, "un dereito
que se nos nega e debemos recla-
mar". En ausencia de debate, po-
liticas pensadas para sistemas
ecoléxicos e modelos produti-

vos doutros territorios impo6-
fiense na Galiza para problemas
que non existian, sen que se tra-
balle en solucidns propias. Para
0 enxeifieiro, isto é visibel no
desefio de eco-esquemas ou na
tension xerada pola obrigatorie-
dade dos inxectores de xurros,
innecesarios e inviabeis na oro-
grafia galega e onde predomina
unha alimentacion do gando
vacun ligada a base territorial.

A PAC e a alimentacidén das persoas: “E importante cultivarmos

alimentos sans e que cheguen a toda a xente, non s6 a unhas elites”

Ester Comas, da asociacién Jus-
ticia Alimentaria, denunciou un
sistema alimentario "pouco de-
mocrdtico que nos enferma, e
que enferma mdis as persoas con
rendas mdis baixas", e que se
basea na explotacion laboral
das persoas, labregas ou xorna-
leiras. Para Comas, "a fame no
mundo é un problema politico,
non un problema técnico”, e as
solucions atépanse na agroeco-
loxia e nas politicas publicas ali-
mentarias: compra publica de
alimentos con criterios agroeco-
l6xicos, regulamentacién da pu-
blicidade e etiquetaxe sinxela e
transparente, ou unha fiscali-
dade que facilite o acceso a ali-
mentos saudabeis e penalice os
mais insans.

Dora Cabaleiro, labrega da
cooperativa Ribeiregas, sinalou
que "é importante cultivarmos
alimentos sans que cheguen a
toda a xente que dia a dia estd a
luitar e a traballar, non sé a
unhas elites”, e que para non

despistar ese obxectivo cumpre
artellar todas as posibilidades
que se teflan a man. Para alén
dos mercados locais e labregos,
sinalou como lifias a compra pu-
blica de alimentos ou os meca-
nismos cooperativos para a
cobertura mutua das necesida-
des alimentarias. Valorou tamén
a importancia de fomentar a im-
plicacion da xente na producion
e no coilecemento consciente de
onde, como e quen produce os
alimentos, transcendendo o
papel pasivo en que o sistema
alimentario dominante coloca
as consumidoras.

Vitor Rodrigues, da CNA,
Confederacgdao Nacional da Agri-
cultura, colocou en contraposi-
cion o desenvolvemento da PAC
coa reivindicacion de Soberania
Alimentaria que a Via Campe-
sina definiu e instaurou hai xa
25 anos. Repasou, da perspetiva
do Portugal, os inimeros exem-
plos de como a PAC expulsa as
pequenas producidns e baleira

o campo. Ese é, ao seu ver, o
maior equivoco da PAC: "Sen
persoas non hai agricultura, non
hai sustentabilidade ambiental,
preservacién do valor cultural e
natural da paisaxe, coesion terri-
torial e social; sen persoas non
hai soberania alimentaria”.
Marta Soler, da Universidad
de Sevilla, definiu a PAC como
unha politica para as grandes
multinacionais, apoiada na eco-
nomia patriarcal que sé ten en

conta o mercado, o capital e o
traballo asalariado produtivo e
ignora os traballos de cuidados
ou a natureza. Soler denunciou o
proceso de “descampesinizacion,
non sé material mais tamén cul-
tural” que atravesa a nosa socie-
dade, que nos afasta do territorio
e da producién de alimentos.
Fronte a isto, reivindicou "unha
recampesinizacion coas labregas
e labregos no centro e con pers-
pectiva ecofeminista”.

A PAC e as mulleres labregas
Neoliberalismo e desigualdade

Sonia Vidal, da Executiva do
SLG e do Comité Coordenador
da Coordenadora Europea Via
Campesina, introduciu a mesa
con datos como que, na Unién
Europea, a media de superficie
que xestionan as mulleres labre-
gas é de 6,4 hectareas, fronte as
14 hectareas que traballan os
homes. E lanzou a pergunta que
subtitulaba a mesa: A PAC é fe-
minista?. "Estd claro que non,
nen en discurso nen en axenda”,
para Belén Verdugo, labrega
agroecoloxica, activista de
CERES e da revista Soberania
Alimentaria. "Responde ao pacto
entre capitalismo e patriarcado,
o neoliberalismo que crea des-
igualdades e destriie o medio
rural” mentres ignora outras
maneiras de traballar e produ-
cions locais, artesanais e diver-
sas. Salientou a necesidade do

traballo feminista, e o exemplo
da campana #SOScampesinado,
articulada por espazos agroeco-
loxicos e ecofeministas de todo
o estado para responder o feche
de mercados labregos e os impe-
dimentos para traballar a terra
durante a pandemia.

"Como mulleres labregas, a
PAC discriminanos claramente”,
afirmou Maria Ferreiro, gan-
deira e responsabel da Secreta-
ria das Mulleres do SLG, antes
de analisar a construcion desa
discriminacion. Sinalou que a
xefatura recae en homes nun
77% e en mulleres nun 23% dos
proxectos agrogandeiros na UE.
"Canto maior a explotacién, mdis
porcentaxe de xefes homes; e
faise diso un argumento para
negar a viabilidade das explota-
cions xeridas por mulleres".
Porén, sinalou partese do pre-

conceito e da prioridade que a
PAC da a un modelo intensivo e

produtivista que non é o que
predomina entre as labregas.
Para Isabel Alvarez Vispo, vi-
cepresidenta de Urgenci (rede
global arredor da CSA, 'agricul-
tura sustentada pola comuni-
dade'), "a PAC non mira ds
mulleres, pero tamén non mira
para a comunidade, non mira

para os coidados, non mira para
todo aquilo invisibilizado e mar-
cado como feminino polo sistema
econdmico” Dende as analises
da economia feminista, Alvarez
Vispo defendeu que fronte a "in-
visibilizacién dos fogares" pro-
pia do sistema dominante, a
agroecoloxia debe “aproveitar a
potencialidade de traelos para o
campo do visibel".



